
Tutunlap mi Awewei 

Ossini 

Ewe Emwuchunon Assor mi Unusen Auchea  

Genesis 22:1-19 

an lang mi chok chiwen rochoroch nupwen neun Kot ewe chon angang Abraham a 

rongorong mengungun Kot a kakapas ngeni. “ “Mürin ekoch fansoun Kot a sotuni Apraham o 

üreni, “Apraham.” Nge i a pälüeni, “Ngang iei.” 2Iwe, Kot a üreni, “Kopwe angei Isaak noum 

aleman, ka echeni, o feila won ewe fanü Moria. Ikenan kopwe eäni asoren kek ngeniei won eu 

chuk üpwe aiti ngonuk.” Genesis 22:1, 2. 

Abraham a poputa me chechech nupwen a chechemeni ika ekieki usun metewe Kot a 

annuk ngeni pwe epwe fori. Kot a pwon ngeni Abraham pwe epwe semelapen chomong mwuu 

non neun we Isaac. Meinisin an Abraham me punuwan ewe Sarah kewe epinukunuk me 

onotaan ra nonom won neun neur ewe anamon Isaac. Ese fokun weweiti pwata Kot a for ei 

sokun ngenir nge ekeran chok kaeo ngeni an epwe nuku me epinukunuku ii, non mwo fansoun 

ar riafou.   

 Iwe Abraham a neno, a pwan fongunata 

neun we Isaac me ruemon neun kewe chon 

angang mi murino iwe ra saii ngeni Moriah. 

Nupwen ra tori ewe nenien assor, Abraham a 

annuk ngeni neun kewe chon angang pwe 

repwe utir ikeweie tori ar repwe niwin sefan. Iwe 

a a ereni Isaac pwe epwe uwei ekewe amwuch 

won sokurun iwe ra feita won ewe chukun assor. 

Isaac a sineni pwe mei wor metoch mi 

mwanino ese wor rer iwe a kapas ais ngeni 

saman ewe, “ Mei wor ach amwuch, mei pwan 

wor met sipwe aea pwe sipwe akku ach ekkei, 

nge ifan ewe lamben assor? Abraham a 

ponuweni, “ Nei, Kot epwe pusin awora ach 

assoren kek.” 

Nupwen ra tori wochikin ewe chuk, Abraham 

a awewe ngeni neun we Isaac auchean ar ewe 

saii. Neun we Isaac a fokun aneasochis ngeni 

saman ewe pwun a mochen fori netipen Kot. Ra 

saingoni ar kapwong me turufengen oh komwoch fengeni inisir, iwe Abraham a foti peun Isaac 

oh a akoonatiw won ewe faun assor. Abraham a eitataa peun fan neun ewe naif  nge mutir chok 

emon chon lang a auwenoii iwe a aiti ngeni emon lamb epwe aeni assor mi mochuno mechan  

kewe neun ekewe ira mi chok arap ngenir. 

Esapw keran iei chok ei porous  an emon semelap epwe assorini neun  akanamon 

achengicheng. 

Amasowa ekkei line ngeni ekena wokisin non Paipel. 

1. Ewe maan, Abraham a assorini e esisinata ion?  

John 1:29  Iwe, sorotän ewe rän Johannes a küna pwe ________ a feito ren, iwe, a apasa, “Iei i 

ewe ________ Kot a uweela tipisin chon fanüfan 

 

 SP05 

2. Pwata a auchea an Sises epwe mano fanitach?  

Romans 3:23  Pun __________ meinisin ra tipis 

Romans 6:23  Pun liwinin tipis ________ 

Hebrews 9:22 Pwüngün lon ewe Allük pwe arapakan mettoch meinisin ra limelim ren ______ 

1 Corinthians 15:3 Kraist a mäla fän iten ______ ______  

1 Peter 3:18 For Christ also hath once suffered for sins, the ______________ for the 

_______________. Pun Kraist a mäla fän iten tipis fän eu chok….ewe chon _______ fän iten 

ekewe chon _______ 

NOTE: Ese fokun wor sokun tufich epwe tongeni móni ewe paipel. A aporousa ngeni usun an tipis 

a tonong fonufan pwan ifa usun an epwe pwan nimeti seni fonufan. Kot ese tongeni mochen an 

epwe nenengeni an tipis a angawano forian kewe. Niwinin tipis mano. Iwe nupwen Adam me 

Eva ra tipis, ra achou ewe anumaumau ngeni unusen murimurir meinisin. An Kot kewe annuk me 

niwinin attai annuk rese tongeni ekesiwil, ina mine kich aramas meinisin sia fokun osupwang 

pwe sipwe chok fokun mano. Nge pokiten Kot ese mochen epwe kuna an tipis nieno neun 

aramas, ese pwan mochen epwe chiwen wor ewe kaimufesen nefinach seni, inamine non an we 

tong mi fokun lapalap Kot a finata pwe epwe tinatiw neun we achengicheng ngeni fonufan pwe 

epwe wisen aeni ach mano meinisin. Niwinin ach tipis meinisin a totiw won, iwe kich meinisin sia 

winiti chon ngaseno. 

3. Met sia eitangeni ei otooten manau ese much?  

Pwarata 14:6  A uwei ewe ___________ Manau esemüch pwe epwe arongafeili ngeni chon 

fanüfan, ngeni sokun mwich me ainang, kapas me mwü meinisin 

NOTE: An Kot ewe ototen manau ese much a eita ngeni “ Ewe Gospel,” wewen ewe “Kapas Alim.” 

Mei fokun pwung me enlet pwe iei ei porous mei fokun anim mi tori kich aramas meinisin. Sises 

a wisen angei ach ewe mano oh tipisich kewe meinisin a nimeti.  

4. Pwata Kot a for ei sokun amwararen assor fanitach?  

John 3:16  Pun iei usun Kot a ________ chon fanüfan, pwe a _________ Nöün Aleman 

NOTE: Ewe pochokunen tong won fonufan, iwe ewe tongen nefinen sam me iin ngeni nau. 

Nupwen ewe sam a pusin fangetani pwe neun ewe, Sises, epwe riafou me mano fanitach, ii a 

pwarano ngeni kich non ew lapalap mi fokun pochokun usun an fokun tongei kich meinisin. 

5. Met upwe fori pwe upwe uri namoten an Sises ei assoren mano?  

Acts 16:31 “Kopwe  _______ ach Samol Jesus, iwe, ämi me chon leimwom oupwe küna manau.” 

John 1:12  Nge iö kana ra etiwa o lükü i a ngeniir manaman pwe repwe wiliti ________  

________ 

NOTE: An Sises ewe assoren manau ese much, ew nifang(Rome 6:23). Wisei upwe chok nuku 

pwe mi pwung oh etiwa ewe nifang ren ai nuku 

6. Ifa usun an epwe musono ai tipis oh upwe pwan nimonimoch?  

Acts 3:19 Oupwe ______________ o kul ngeni Kot, pwe ämi tipis epwe mola, 

1 John 1:9  Are sia ____________ ach tipis ngeni Kot, i epwe apwönüetä an pwon o 

föri mine a pwüng: Epwe _____________ ach tipis o limetikich seni ach pwüngingau 

meinisin. 

NOTE: Pwarata ach tipis ren awach ina ew kinikinin ei metoch aier sefal. Emon mi enletin aier 

sefal epwe pwan mefi an epwe oput ewe tipis a fori oh kuul seli ika sape seli tipis. (Proverbs 

28:13).  

7. Met sia eita ngeni ei murinon ekesiwinin manau?  

John 3:7 Kosap weitifengeniik ren mine üa ürenuk: Oupwe fokun ________________. 

Note: Ei amwararen metoch sia eitangeni pwe uupsefal pwun non ena fansoun ese chiwen 

wor ach tipis, ese chiwen wor uruwon ach foforungaw. Nge sia poputani ew minafon manau 

usun chok emon semirit mi upufoo.  Ei amwararen minafon manau ese fokun chiwen wor 

tikipunuch ika ach tikin tipis. 

8. Iowe a tonong non ngasangasen emon Soulang mi uupsefal?  

John 14:17 I ewe ____________, a pwärätä mine a let usun Kot. Chon fanüfan resap tongeni 

angei, pun resap tongeni küna are silei i. Nge ämi oua silei i, pokiten a nonom remi, epwe pwal 

nonom lomi. 18Üsap likitikemi usun ekewe mi mäsen. Üpwe liwinsefälito remi 

Note: Sises a nonom ren emon Soulang non manamanen ewe Ngunmifel. 

9. Nupwen Sises a nonom non manawei non manamanen ewe Ngunmifel, met upwene fori?  

Philippians 2:13  pun Kot ewe a angang lomi, epwe afisätä ämi mochen me ämi tufichin 

_____________ letipan. 

NOTE: Uwa mochen fori netipan iwe ii a ngeniei ewe manaman ai upwe tongeni fori. 

10. Pwata upwe tongeni epinukunuk pwe ai we uupsefal epwe fokun feifeita me murino?  

Philippians 1:6  Üa fokun lükü, pwe Kot ewe mi ___________ lomi ei angang mi mürina epwe 

pwal sopwela tori an epwe wesöchüela lon ewe Ränin än Kraist Jesus epwe liwinsefälito. 

NOTE Uwa fokun epinukunuk pokiten Sises a pwonei pwe ii epwe awesi faniten ren an we 

watten manaman. Manau ese much a nonom non an Sises angang nge esapw ai. 

11. Pwata chomong Soulang ra fokun apwangapwang non ar tapweno murin Sises?  

Isaiah 53:6  Kich meinisin sa mwalechfeil usun chök sip kana.Sa püsin ___________ en me 

__________,nge ach pwüngingau meinisin ewe Samol mi Lapalap a anomu won. 

2 Peter 3:2 Üa mochen pwe oupwe chechemeni ekewe kapas ekewe soufos mi pin ra apasatä 

me lomlom, pwal ekewe allük me ren ach ____________l me Chon __________ nöümi kewe 

soukünö ra aronga ngenikemi. 

NOTE:. Chomong aramas ra apwangapwang non ar manawen Soulang pokiten ra chok etiwa 

Sises  pwe ar chon amanau nge rese mochen epwe samolun non manawer ika chon nemenem 

non manawer. Kich meinisin sia pwusin mochen fori mochenin tipach ika sia pwan pwusin 

mochen kasini manawach. Nupwen emon aramas a etiwanong Sises non manawan iwe a pwan 

fangetani pwe Sises epwene wisen chon kaasini manawan. Nengeni ena sopusopun ach ei 

nessen itenlapan “ Once Saved, Always Saved?” 

12. Pwata upwe sinei pwe Sises mi etiwaei iwe uwa pwan emon neun?  

Titus 1:2 Iei ewe let mi longolong won ach apilükülük ngeni ewe manau esemüch. Kot, ewe 

esap chofona, a _________ ngenikich ei manau me mwen fansoun esepop, 

Matthew 7:7 “Oupwe tütüngor o epwe ________ lifangemi 

NOTE: Sia Sinei pwe Sises a nom non manawach nupwen sia  tungorei epwe tonong, pwe ii ese 

tongeni chofona. II a pwon pwe epwe angei kich, Ii epwe fokun angei kich esapw faniten kich sia 

sokonoo nge  pokiten ii a fen pwonei. 

13. Ifa usun enletin uupsefal epwe siwili manawen emon aramas?  

A. John 13:35 Are oupwe _____________, aramas meinisin repwe silei, pwe ämi nei chon 

kaiö.” 

B. 2 Corinthians 5:17  Iei mine are eman a nonom lon Kraist, i eman förien Kot mi ____. Ewe 

manauen lom a wes, nge eu manau mi fö a fis. 

C. 1 John 3:22  Sia angei seni Kot meinisin mine sia tüngor, pun sia aleasochisi an kewe allük o 

_______ met epwe pwapwa ren. 

D. D. Romans 12:2  Ousap apirü ___________ fanüfan, nge oupwe mwüt ngeni Kot pwe epwe 

___________ o asöföla unusen letipemi. Mürin oupwe tongeni silei letipen Kot, ren met mi 

__________ me unusöch, pwal met mi apwapwai i 

E. Acts 1:8  Nge ämi oupwe angei ewe manaman lupwen Ngünmifel epwe feitiu womi, iwe, 

oupwe ___________ lon Jerusalem, lon unusen Jutea me Samaria tori lon unusen fanüfan.”  

F. Ephesians 6:18 Oupwe föri ekei mettoch ___________ lon ämi iotek ngeni Kot pwe epwe 

alisikemi. Oupwe iotek won met oua föri usun Ngünmifel a emwenikemi. Iei popun ämi oupwe 

mamasa o tupwöl fansoun meinisin, oupwe iotek fän iten ekewe chon pin meinisin iteiten 

fansoun meinisin. 

14. Ikefan ekena murinon pwon sia angei nupwen sia ekoch chon tapweno murin Kraist?  

A. Philippians 4:13 ___________ a ki ngeniei ren Kraist ewe mi atufichiei. 

B. Philippians 4:19  Nge ai Kot epwe ngenikemi meinisin mine oua _______________ ren lon 

wöün mi somwola lon Kraist Jesus 

C. Mark 10:27  Pun mettoch ____________ ra tufich ngeni Kot.” 

D. John 15:11 Ngang üa fen ürenikemi usun ekei mettoch, pwe ai pwapwa epwe nom lomi o 

ämi pwapwa epwe ___________. 

E. John 10:10 Eman chon solä a chök feito pwe epwe sosolä me ninni me akkatai. Ngang üa 

feito pwe oupwe eäni manau, iei ewe manau mi ___________. 

F. Hebrews 13:5 Ngang _______ fokun __________, üsap pwal tümwününgau ngonuk.”  

G. Hebrews 13:6  “Ewe Samol i ai Soualilis, üsap fokun ____________,met aramas repwe 

tongeni föri ngeniei?”  

H. John 14:27  Kinamwe üa likiti ngenikemi, ai kinamwe üa _______ ngenikemi. Ai lifang esap 

wewe ngeni än fanüfan lifang. Ousap lolilen lon lelukemi, ousap pwal niuokus. 

NOTE: Kot a ngeni kich aramas ekkei 8 pwon:   

• Sia tufichin metoch meinisin pokiten Sises. 

• Meinisin ach osupwang Sises epwe wisen otufichi kich 

• Eseor och metoch esapw pwaak ngni kich 

• Ach pwapwa epwe fokun unusechuno 

• manauach epwe fokun somolo 

• Kot esapw tongeni nikitikicheno ika fangetanikicheno 

• Sisapw fokun chiwen niuokusiti met emon aramas epwe apasa ngeni kich  

Ewe Samol epwe ngeni kich an ewe kinamwe mi unuseech. Mwareiti Kot! Met epwe fokun wor 

och metoch epwe murino seni ei metoch? 

Om finata 
En mi mochen om kopwe finata Sises non manawom ikenai pwe epwe asofoi oh ekisiwinuk?  

Ponuwan: _______________ 

Sopusopwun ach ei nessen epwe anisi om kaeo 
Ei kinikin pwan sopusopun chok masowen metei kich mi kaeo fengen non ach ei nessen 

Once Saved, Always Saved? Amanawei fanew chok, Iwe a chok ina nofochei 

Mei tufich an emon epwe peutuno sefal murin an afel etiwalong Sises pwe an chon 

amanau? Sia chok tongeni kuna ponuwan ei kapaseis seni an Kot Kapas, Ewe Paipel mi pusin 

tongeni ponuweni. “ 23Ousipwe kamwöchünük won ewe apilüköch sia pwärätä, pun Kot ewe mi 

pwon a allükülük. 24Ousipwe ekiekifengeni usun ach sipwe tongeni alollolätai chienach ren ach 

eäni chen me föför mürina…Pun are sia chök sopwela le föri tipis mürin ach sia fen silei ewe 

let, esap chüen wor och asor fänäsengesin ach tipis.” Hebrews 10:23, 24, 26.  

     Eseor wokisin non paipel e apasa pwe a naf wisach non ewe fansoun sia winiti emon 

Soulang. Mei fokun fat me non an Kot Kapas, “Are aramas ra sü seni limengauen tipisin ei 

fanüfan ren ar silei ach Samol me Chon Amanau Jesus Kraist, nge mürin ra tupusefälilong lon o 

kuf rer, ekei sokun aramas repwe feiengau lesopolan lap seni lepoputän. 21Epwe fen öch ngeniir 

ar resap silei ewe alen pwüng, lap seni ar repwe silei, nge mürin ra kul seni ewe allük mi pin a 

toriir. 22Met a fis ngeniir a pwärätä pwe ekei mwiitun ra let: “Eman kolak a änisefäli mine a 

musäsinawu”, pwal “Eman pik mi fen limöch a liwinsefäliti ewe pokak o asokopöla lon.” 2 Peter 

2:20-22.  

Ei metoch Soulang esapw ew chok fansoun ika fanew chok. Sises a apasa pwe ach manau 

ese much iwe a anongonogn won ach riri ngeni ii(John 15:4) Ewe apostle Paulus a apasa, “ 

uwa mano iteiten ran” 1 Corinthians 15:31. Wewen pwe sipwe fangetani me ponuku manawach 

iteiten ran oh tapweno murin Sises. Pwun ewe Samol a pusin apasa, “ Mürin a üreni ekewe 

aramas meinisin, “Are eman a mochen etiei, epwe pölükü manauan, epwe mwärei an iräpenges 

rän me rän o tapweto müri.” Luke 9:23.  

Paipel ese aiti ngeni kich pwe nupwen sia sapeseni Sises nge kich mi chok aeni manau ese 

much. Ezekiel 18:24  a apasa, “Nge are eman aramas mi pwüng a kul seni an föför mi pwüng o 

föri mine a pwüngingau, are a apirü än eman aramasangau föför mi anioput, ifa usun, epwe 

manau? Apwi! An kewe föför mi pwüng meinisin üsap chüen chechemeniir. Pokiten an 

pupungau me tipis epwe mäla.” Paul a pwan achema ngeni kich, Iei mine iö a ekieki pwe a 

nüküchar, epwe fokun tümwünüfichi pwe esap turula.1 Corinthians 10:12.  

Ekoch aramas ra ekieki pwe ra tongeni ar repwe afanafana ewe afanafan nge resapw pwan 

manaweni ewe manau. Nge Sises a apasa, “ “Esap aramas meinisin mi aita ngeniei ‘Samol, 

Samol’ repwe tolong lon Mwün Läng, nge chokewe chök mi föri letipen Semei lon 

läng. 22Chomong repwe apasa ngeniei lon ewe ränin kapwüng, ‘Samol, Samol, ifa usun, äm 

aisap afalafal fän itom? Aisap asüela anün rochopwak fän itom? Aisap pwal föri chomong 

manaman fän itom?’ Matthew 7:21-23.  

 Paulus a fichi ngeni kich usun manawen emon Soulang pwe esapw manawen kinamwe 

iteiten ran nupwen a apasa, “ Ousap silei pwe ekewe chon kitir meinisin ra sä lon lenien kitir, 

nge eman chök leir a angei winnan? Iei mine oupwe kitir, pwe oupwe angei winnemi. 25Iteiten 

sensü meinisin ra achocho ngeni ar repwe fiti pwüngün allükün ar rensü, pwe repwe angei epa 

mwärämwär mi morokai. Nge kich sipwe achocho ngeni manauen ach souläng, pwe sipwe 

angei epa mwärämwär epwe nonom tori feilfeilachök1 Corinthians 9:24, 25, 27 

An emon epwe nuku once saved always save, iwe a apasa pwe Kot ese ngeni kich ach 

pungun finata. Kot mi mochen pwe sipwe epinukunuk ren ach aeni manau ese much pwe ii 

epwe pusin awesano ewe angang a poputani non manawach. Üa fokun lükü, pwe Kot ewe mi 

popuetä lomi ei angang mi mürina epwe pwal sopwela tori an epwe wesöchüela lon ewe Ränin 

än Kraist Jesus epwe liwinsefälito Philippians 1:6.  

  Sipwe fokun epinukunuku pwe ika pwe sipwe sopweno me tapweno murin, iwe ii epwe pwan 

sopweno me emweni kich oh esapw fokun nikitikicheno. “Nge iö epwe likitü tori lesopolan 

epwe küna manau.” Matthew 24:13.  

